
1 Inngangur 

Námsskipanin fyri bachelor í sjúkrarøktarfrøði lýsir yvirskipaða innihaldið í útbúgvingini til 
sjúkrarøktarfrøðing. Námsskipanin er gjørd  sambært Kunngerð nr. 100 frá 18. juni 2021 um Útbúgving 
av sjúkrarøktarfrøðingum (B.Sc.Cur.), Kunngerð nr. 98 um upptøku til lestur á Fróðskaparsetri Føroya, 
Kunngerð nr. 99 um próvtøkur á Setrinum og Løgtingslóg nr. 58 frá 9. juni 2008 um Fróðskaparsetur 
Føroya, sum broytt við  Løgtingslóg nr. 51 frá 8. mai 2012. 

Útbúgvingin til sjúkrarøktarfrøðing fylgir Bolognayvirlýsingini.  

Útbúgvingarleiðarin hevur fakligu ábyrgdina av útbúgvingini, og dekanurin hevur yvirskipaðu ábyrgdina 
av útbúgvingini.   

Námsskipanin lýsir, hvørji krøv verða sett tí lesandi, og hvørji rættindi og skyldur lesandi hevur.  

Námsskipanin er eitt stýringsamboð hjá lesandi, undirvísarum, leiðslu og fyrisiting.  

Eftir lokið prógv hevur lesandi sbrt. kunngerð nr. 100, §1, stk. 3 rætt til løggilding sum 
sjúkrarøktarfrøðingur sambært anordning nr. 1472 frá 16. desembur 2013 om ikrafttræden for 
Færøerne af lov om autorisation af sundhedspersoner og om sundhedsfaglig virksomhed, sum seinast 
broytt við anordning nr. 1444 frá 29. juni 2021.  

Námsskipanin er galdandi frá 31. Januar 2022, og er góðkend av Góðskueindini á Fróðskaparsetur Føroya 
og av lestrarráðnum á Deildini fyri Heilsu- og Sjúkrarøktarvísindi tann 19. Oktobur 2022. Dekanurin á 
Deildini fyri Heilsu- og Sjúkrarøktarvísindi hevur staðfest góðkenningina.  

2 Heitið á útbúgvingini á føroyskum og enskum  

Útbúgvingin gevur rætt til heitið Bachelor (B.Sc.Cur) í sjúkrarøktarfrøði. Enska heitið er Bachelor of 
Science (BSc) in Nursing. 

3 Útbúgvingarstig (sbrt. QF – EHEA; EQF - LLL) 

1st Cycle sambært QF-EHEA og stig 6 sambært EQF-LLL. 

4 ECTS-áseting 

Útbúgvingin er ásett at vera 4 studentsársverk, sum svarar til 240 ECTS og er býtt í 8 lestrarhálvur. 
Útbúgvingin er sett saman av einum ástøðiligum parti, sum er 150 ECTS, og einum kliniskum parti, sum 
er 90 ECTS. Ein lestrarhálva kann vera ástøðilig ella klinisk ella samansett av báðum.  

1 ECTS svarar til 25-30 arbeiðstímar hjá lesandi. Eitt lestrarár við fulltíðarlestri er 60 ECTS svarandi til 
eina metta arbeiðsbyrðu á 1500-1800 tímar. Tá er alt lestrarvirkni íroknað.  

5  Upptøkukrøv 

Upptøkukrøv til sjúkrarøktarfrøðiútbúgvingina er lýst í Kunngerð um upptøku til lestur á Fróðskaparsetur 
Føroya, nr. 98 frá 17.juni 2021. 

§ 1. Upptøkutreyt til bachelorútbúgving er gymnasial miðnámsútbúgving 

Stk. 2. Umframt kravið í stk. 1 skal umsøkjarin lúka serkrøvini til einstøku útbúgvingina. Serkrøvini eru 
Føroyskt A og Enskt C á Miðnámsstigi, harumframt  Danskt á fráfaringarroynd fólkaskúlans,  sum  ásett í 
skjali 1 í Kunngerð um upptøku til lestur á Fróðskaparsetri Føroya. 

Stk. 3. Í serligum føri kann víkjast frá krøvunum í stk. 1 og 2, um umsøkjarin á annan hátt hevur ognað 
sær vitan og lestrarførleika, ið kann javnsetast við gymnasiala miðnámsútbúgving. 

Sí annars um upptøkutreytir í Kunngerð um upptøku til lestur á Fróðskaparsetur Føroya, nr. 98 frá 17.juni 
2021. 

6 Endamál við útbúgvingini 

Endamálið við útbúgvingini er at geva tí lesandi førleika til at kunna virka sjálvstøðugt sum 
sjúkrarøktarfrøðingur. Útbúgvingin gevur førleika til at útinna, miðla og leiða sjúkrarøkt, sum er 
heilsufremjandi, heilsuvarðveitandi, fyribyrgjandi eins og viðgerandi, endurmennandi og linnandi. Gevur 
førleika til at samstarva við sjúklingar, avvarðandi, samstarvsfelagar og aðrar fakbólkar. 

Harumframt førleika til at menna sjúkrarøkt, útinna menningararbeiði og gera nýtslu av 
granskingararbeiði á heilsuøkinum. Undirvísingin er grundað á gransking og evidens, og útbúgvingin 
mennir teir kritisku, greinandi og reflekterandi eginleikarnar hjá tí lesandi. 

7 Lýsing av almennum og fakligum førleikum 

Talva 1. Lýsing av almennum og fakligum førleikum 

Almennir førleikar 

Akademiskt arbeiðslag Duga at arbeiða kannandi og fyrihalda seg kritiskt og greinandi til spurdómar. 
Herundir duga at orða, lýsa, greina og tulka fakligar spurdómar og seta fram 
niðurstøður og perspektivering 

Mál Megna at orða seg greitt og neyvt, bæði munnliga og skrivliga 
Samskifti Megna at samskifta, samstarva og skapa sambond við menniskju 
Sjálvstøðugt arbeiðslag Duga at arbeiða sjálvstøðugt og samstarva í toymum 
Vitan í verki Duga at inna vitan í verki 
Trupulleikaloysn Duga at staðfesta, lýsa og loysa trupulleikar 
Støðutillagan Megna at  laga seg eftir umstøðunum og virka í mun til hvørja støðu sær, og 

megna at arbeiða undir trýsti 
Menning Duga at  menna og dagføra egna læring 
Tøkni Duga at brúka kunningar- og samskiftistøkni 

Fakligir førleikar  

Yrkisgrundarlag Duga at útinna sjúkrarøkt við atliti at lógum, leiðreglum og etiskum umhugsni, ið 
eru grundarlag undir yrkinum, og við støði í vitan og kunnleika um fakið. 

Samskifti Duga at samskifta professionelt og skapa terapeutiskt samband við sjúkling og 
avvarðandi, við atliti at teirra tørvum og fortreytum.  

Relatión Duga at vera empatisk/ur, etisk/ur og refleksiv/ur í øllum sjúkrarøktarstøðum, 
eisini teimum truplu og kompleksu.  

Klinisk støðutakan Megna at taka vælgrundaðar kliniskar avgerðir við støði í praksis og 
granskingarvitan. Herundir at taka hædd fyri likamligum, sosialum, sálarligum, 
mentanarligum, andaligum og umhvørvisligum faktorum hjá sjúklingum og 
avvarðandi. 

Leiða Megna at leiða kliniska sjúkrarøkt og taka kliniskar avgerðir tvørtur um fakbólkar, 
øki, stovnar eins og í heimi hjá sjúklingum/borgarum. 

Førleika at leiða, fyrisita og samskipa sjúkrarøktina og viðgerðina hjá sjúklingum. 
Eins og førleika fyri at leiða eitt toymi av samstarvsfeløgum, lesandi og 
næmingum. 

Samstarva Førleika at arbeiða saman við einstaklingum og í toymum við tí endamáli at 
fremja og útinna dygdargóða sjúkrarøkt til hvønn einstakan. Megna at samstarva 
við sjúklingin, avvarðandi, starvsfelagar og aðrar yrkisbólkar uttan mun til 
etniska, mentanarliga og átrúnaðarliga bakgrund. 

Menna Førleika at reflektera kritiskt um praksis og taka stig til at dagføra sjúkrarøktina í 
mun til nýggja sannkenning. Førleika at taka lut í menningar- og 
granskingarverkætlanum í sjúkrarøkt, og at brúka granskingargrundaða vitan í 
sjúkrarøktini. 

Miðla Duga at miðla fakliga vitan til sjúklingar, avvarðandi, starvsfelagar, tvørfakligar 
samstarvsfelagar og leikfólk. 

Heilsutøkni Duga at nýta og fyrihalda seg kritiskt til tøkni og tøkniamboð í sjúkrarøktini 

8 Útbúgvingarlæruúrtøkur 

Eftir lokna útbúgving skal tann lesandi vera før/-ur fyri at: 

• Greiða frá fakinum og virkisøkinum hjá sjúkrarøktarfrøðingum 
• Greiða frá og meta um ástøði, háttaløg og praksis í sjúkrarøktaryrkinum 
• Meta um tørv á sjúkrarøkt og útinna sjúkrarøkt, sum fatar um likamligar, sálarligar, sosialar og 

andaligar tørvir 
• Vísa hegni í at sjálvstøðugt og í samstarvi við sjúkling og avvarðandi, staðfesta røktartørv, skipa 

røktarætlan, útinna, eftirmeta og skjalfesta sjúkrarøkt og viðgerð 
• Greiða frá lógum, kunngerðum og leiðsluskipanum, ið eru galdandi á heilsu- og 

almannaøkinum 
• Reflektera yvir spurdómar og etiskar tvístøður í sjúkrarøkt  
• Greiða frá og meta um heilsuteknologi sum amboð í kliniskari sjúkrarøkt 
• Greiða frá og meta um umhugsni í at kunna, vegleiða og undirvísa sjúklingum, avvarðandi og 

samstarvspørtum, við atliti at teirra luttakarafortreytum  
• Miðla fakligar spurdómar til bæði fakfólk og leikfólk 

• Meta um og reflektera um samskifti við sjúkling, avvarðandi og samstarvspartar, ið er grundað 
á ástøði um professionelt samskifti 

• Greina og meta um viðurskifti, ið hava týdning fyri ta professionellu relatiónina millum 
sjúkrarøktarfrøðing og sjúkling/borgara, avvarðandi og samstarvspartar  

• Greiða frá umhugsni í samband við fakligt og tvørfakligt samstarv, og at vera sjálvstøðugur 
partur av tí  

• Greiða frá umhugsni í sambandi við samstarv við sjúkling og avvarðandi við atliti at etnisku, 
mentanarligu, átrúnaðarligu og málsligu bakgrundini 

• Greiða frá umhugsni í sambandi við at leiða kliniska sjúkrarøkt og at taka kliniskar avgerðir í 
sjúkrarøktini 

• Seta fram uppskot,  ið menna sjúkrarøktina samsvarandi samfelagskrøvum og nýggjari fakligari 
vitan 

• Leita fram, meta um og gagnnýta nýggja granskingargrundaða vitan  
• Greina og meta um viðurskifti og tiltøk, ið fremja og varðveita heilsu og fyribyrgja sjúku 
• Staðfesta lærutørv og skipa egna læring í ymiskum læruumhvørvum 

 

9 Ásetingar um útbúgvingarviðurskifti: 

9.1 Bygnaður í útbúgvingini 

Í talvu 2 er lýsing av øllum skeiðum á sjúkrarøktarfrøðiútbúgvingini.  

Talva 2. Raðfylgjan í útbúgvingini  

Lestrar-
hálva 

Skeið  

 
1. 

Yrki og grundleggjandi tørvir 
 

14 ECTS 
 

Mannakroppur 
 

16 ECTS 

  

2. Sjúkrarøkt av somatisk sjúkum - I 
 

15 ECTS 

Sjúkrarøkt av somatisk sjúkum - II 
 

15 ECTS 

  

3. Klinisk sjúkrarøkt av somatisk sjúkum 
 

15 ECTS 

Sjúkrarøkt av bráð- og álvarsliga sjúkum 
 

15 ECTS 

4. Heilivágrokning 
 
 
 

1 ECTS 

Sjúkrarøkt av eldri 
og varandi sjúkum 

 
 

11 ECTS 
 

Klinisk sjúkrarøkt av 
eldri og varandi 

sjúkum - I 
 

9 ECTS 
 

Klinisk sjúkrarøkt av 
eldri og varandi 

sjúkum - II 
 

9 ECTS 
 

 

5. Heilsufremjandi 
og fyribyrjandi sjúkrarøkt í samfelagshøpi 

10 ECTS 

Sjúkrarøkt av børnum og familjum 
 

20 ECTS 

 

6. Klinisk og ástøðilig sjúkrarøkt av sálarliga 
sjúkum 

 
16,5 ECTS 

 

Rehabilitering.  
Góðskutrygging og – menning. Heilsutøkni 

13,5 ECTS 
 

  

7. I.V. og transfusiónsskeið 
 
 

1,5 ECTS 
 

Klinisk og ástøðilig 
sjúkrarøkt: Relatión í stutta 

møtinum 
10,5 ECTS 

 

Klinisk sjúkrarøkt: 
Sjálvstøðug yrkisútinning og 

leiðsla 
18 ECTS 

 

  

8  Verkætlanarlýsing 
 

10 ECTS 
 

Bachelorritgerð 
 

20 ECTS 

Samlað 
ECTS 

 
240 

9.2 Innihald og ECTS í einstøku fakøkjunum  

Fakliga innihaldið í útbúgvingini er grundað á vitan frá sjúkrarøktarfakinum í samanhangi við heilsu-, 
náttúru-, samfelags- og hugvísindalig fak. Sí eisini talvu 3.  

9.2.1 Sjúkrarøktarfakið 

Sjúkrarøktarfakið fevnir um ástøðiliga undirvísing og kliniska undirvísing.  Dentur verður lagdur á 
virksemi, vísindaástøðiliga fatan og siðfrøðiligar spurningar, sum hoyra til fakið. Í undirvísingini verða 
viðgjørd ástøði í og um sjúkrarøkt, hugtøk og háttaløg og útvald vísindalig ástøði 

9.2.2 Heilsu- og náttúruvísindalig fak 

Kunnleikin innan heilsuvísindaligu fakini hevur týdning fyri at meta um heilsustøðu, sjúkueyðkenni og 
viðgerðarúrslit hjá sjúklingum og íbúgvum landsins, og fyri at seta sjúkrarøkt í verk. 

Endamálið við heilsuvísindaligu fakunum er, at lesandi mennir ástøðiligan og praktiskan kunnleika í 
mun til heilsuvísindaligt ástøði, hugtøk, meginreglur og háttaløg, sum eru neyðug fyri heilsufremjandi, 
heilsuvarðveitandi, fyribyrgjandi, viðgerandi, endurmennandi og linnandi sjúkrarøkt.  

Harafturat fær lesandi grundarlag fyri at staðfesta og greina ymiskar vísindaástøðiligar støður, háttaløg 
og úrslit fyri at hava eina kritiska støðu til viðkomandi granskingar- og menningararbeiði og fyri at vera 
førur fyri at nýta tey. 

Endamálið við náttúruvísindaligu fakunum er, at lesandi skilja, hvussu mannveran er bygd, hvussu hon 
virkar, sjúkustøður og tilgongdir, útlit viðvíkjandi sjúku og læknaligar viðgerðir. 

Harafturat skal lesandi skilja grundarlagið fyri náttúruvísindaligum ástøði, sum verður brúkt til at lýsa, 
greiða frá og meta um, hvussu mannakroppurin virkar. 

9.2.3 Hugvísindalig fak 

Endamálið við hugvísindaligu fakunum er, at lesandi skilur týdningin av kenslulívi, sannkenning og virki 
hjá menniskjanum, fyri medmenniskjaligt og millummenniskjaligt samskifti, samvirki og fyri at miðla 
vitan. Hetta fyri at vera førur fyri at útinna sjúkrarøkt út frá støðu sjúklingsins. 

Endamálið er eisini, at lesandi mennir ástøðiligan og praktiskan kunnleika og førleika í mun til 
hugvísindaligt ástøði, hugtøk, meginreglur og háttaløg. Hesi  eru neyðug fyri at menna førleika í etiskari 
refleksjón, interaktión og samskifti, og til at meta um tørv fyri kunning, vegleiðing og undirvísing til 
sjúklingar, avvarðandi, heilsustarvsfólki og onnur í netverkinum.  

Harafturat fær lesandi grundarlag fyri at staðfesta og greina ymiskar vísindaástøðiligar støður, háttaløg 
og úrslit fyri at hava eina kritiska støðu til viðkomandi granskingar- og menningararbeiði og fyri at vera 
førur fyri at nýta tey. 

9.2.4 Samfelagsvísindalig fak 

Endamálið við samfelagsvísindaligu fakunum er, at lesandi skilja, hvussu menniskja mennist, og hvussu 
tey bera seg at sínámillum í ymiskum samfeløgum og mentanum. At lesandi skilja, hvussu samfelagslig 
og mentanarlig viðurskifti ávirka virkismøguleikar. At lesandi skilja týdningin av, at sjúkrarøkt verður 
útint í einum sosialum, mentanarligum og samfelagsligum høpi. 

Málið  við samfelagsvísindaligu fakunum er, at lesandi fær vitan um, hvussu almanna- og heilsuøkið er 
skipað, virkar og mennist, herundir vitan um relevant lógar- og regluverk. At lesandi mennir ástøðiligan 
og praktiskan kunnleika og førleika í mun til samfelagsvísindaligt ástøði, hugtøk, meginreglur og 
háttaløg. Hesi eru neyðug fyri at útinna sjúkrarøkt í einum tvørfakligum, sosialum, mentanarligum og 
samfelagsligum høpi.  

Harafturat fær lesandi grundarlag fyri at staðfesta og greina ymiskar vísindaástøðiligar støður, háttaløg 
og úrslit fyri at hava eina kritiska støðu til viðkomandi granskingar- og menningararbeiði og fyri at vera 
førur fyri at nýta tey. 

Talva 3. Yvirlit yvir ECTS-býtið av ymsu fakunum í útbúgvingini 

Lestrarhálvur 1 2  3 

 

4  

 

5 

 

6 

 

7 8 

 

 

Sjúkrarøktarfakið         140 

Ástøðilig undirvísing 6,5 7,5 5,0 5,5 7,0 7,5 0,5 10,5 50 

Klinisk undirvísing 3,0 5,0 16,0 18,0 8,0 12,0 28,0  90 

          

Heilsu- og náttúruvísindalig fak         65 

Sjúkulæra   6,0 1,0 0,5 1,5 1,0  1,0 11,0 

Farsóttar-/umhvørvislívfrøði     1,5    1,5 

Fólkaheilsuvísindi     3,0   1,5 4,0 

Heiliráðfrøði  4,0 0,5 2,0  1,0   7,5 

Ergonomi  1,0  0,5     1,5 

Føðslulæra/-frøði  2,0 0,5      2,5 

Vísindaástøði/gransking 1,0  1,5  4,0 1,5  6,0 14,0 

Anatomi / lívvirkisfrøði 12,0    0,5    12,5 

Lívevnafrøði 3,0        3 

Arvafrøði 1,0    0,5    1,5 

Smáverulívfrøði 0,5 2,0       2,5 

9.3 Læru- og undirvísingarhættir í útbúgvingini 

Útbúgvingin er skipað fakliga og námsfrøðiliga, soleiðis at tann lesandi mennir vitan, hegni og førleika at 
viðgera sjúkrarøktarfakligar spurdómar.  

Lestrarhættirnir vera tillagaðir tí samanhangi, sum undirvísingin fer fram í, fyri at geva tí lesandi 
møguleika at menna fakligar, persónligar og akademiskar førleikar.  

Útbúgvingin krevur, at tann lesandi luttekur aktivt í undirvísingini. 

Undirvísingin er skipað sum fyrilestrar, venjingar, bólkaarbeiði, heimauppgávur, lestrarspurningar, 
spurnarkapping, sjálvlestur og verkætlanararbeiði. Harumframt samstarvslæru (cooperativ learning) og 
javnlíkalæru (peer learning). Undirvísingarhættirnir eru lýstir í einstøku skeiðslýsingunum.  

Skjalaskjáttan verður brúkt sum amboð til lýsing og reflektión av lærutilgongdini í klinisku undirvísingini.  

9.4 Starvsvenjing 

Á Deildini fyri Heilsu- og Sjúkarøktarvísindi verður starvsvenjing nevnd klinisk undirvísing. 

Kliniska undirvísingin skal fremja fakligar, persónligar og grundleggjandi akademiskar førleikar, soleiðis 
at samlaðu læruúrtøkurnar í útbúgvingini verða náddar. Menningin í klinisku undirvísingini økist í 
kompleksiteti, sum sæst aftur í læruúrtøkunum fyri kliniska útbúgvingartíðarskeiðið. 

Heilsuteknologi  0,5 0,5   1,5  1,0 3,5 

          

Hugvísindalig fak         25 

Heimspeki/siðfrøði 1,0 0,5 1,5 0,5 1,0 1,0  1,5 7,0 

Átrúnaður   0,5 0,5     1,0 

Samskifti 0,5 0,5 1,0 0,5 0,5 1,0 0,5 1,5 6,0 

Sálarfrøði   1,5 0,5 1,0 1,0  1,0 5,0 

Námsfrøði 0,5 0,5 0,5  0,5 0,5  3,5 6,0 

          

Samfelagsvísindalig fak         10 

Skipanarfrøði/leiðsla    0,5  1,0 1,0 1,0 3,5 

Løgfrøði 0,5  0,5  0,5  1,0  0,5 3,0 

Samfelagsfrøði/Sosiologi 0,5   0,5 1,0   1,5 3,5 

ECTS tilsamans 30 30 30 30 30 30 30          30 240 

Í klinisku undirvísingini eru hegnisvenjingar, sum fara fram í venjingarstovu á Deildini fyri Heilsu- og 
Sjúkrarøktarvísindi og á kliniskum undirvísingarstøðum, ið Fróðskaparsetur Føroya hevur góðkent. 
Treytin fyri góðkenning er, at kliniska undirvísingarstaðið hevur sjúkrarøktarfrøðingar, sum hava 
útbúgving sum kliniskir vegleiðarar. 

Tann lesandi hevur skyldu at taka lut í klinisku undirvísingini. Um tann lesandi hevur meira enn 10% 
fráveru av klinisku undirvísingini verður avtala gjørd millum kliniska útbúgvingarstaðið, Deildina fyri 
Heilsu-  og Sjúkrarøktarvísindi og tí lesandi, um at leingja kliniska tíðarskeiðið svarandi til kravdu 
luttøkuna á 90%. 

Kliniska undirvísingin verður løgd til rættis við støði í møguleikunum á staðnum í mun til, um lesturin er 
observerandi, samvirkin ella yrkisbeindur. 

Observerandi lestur er, at tann lesandi er saman við sjúkrarøktarfrøðingi og observerar og útinnir 
avmarkaða sjúkrarøkt.  

Samvirkin lestur er, at tann lesandi luttekur í og útinnir sjúkrarøkt saman við sjúkrarøktarfrøðingi. Tann 
lesandi fær møguleika at observera, lýsa og greina sjúkrarøktarfakligar spurdómar og útinna sjúkrarøkt 
til útvaldar sjúklingar. 

Yrkisbeindur lestur er, at tann lesandi sjálvstøðugt ávikavist leggur til rættis, útinnir, eftirmetir og mennir 
sjúkrarøkt við sjúkrarøktarfrøðingi sum vegleiðara. Tann lesandi hevur møguleika at útinna, leiða, miðla 
og menna sjúkrarøkt, íroknað at samstarva við sjúklingin og fylgja við honum ígjøgnum røktar- og 
viðgerðargongdina. 

Fróðskaparsetur Føroya og kliniska útbúgvingarstaðið samstarva við tí fyri eyga, at samanhangur er 
millum ástøðiligu og klinisku undirvísingina og fyri at tryggja, at tann lesandi ognar sær kliniskar førleikar. 
Fróðskaparsetrið hevur ábyrgd av at byrja samstarvið, og báðir partar hava ábyrgdina av at halda tað við 
líka. 

Skjalaskjátta verður brúkt sum amboð at skipa samanhang millum ástøðiligu og klinisku undirvísingina. 

9.5 Ritgerðir  

Við endan av útbúgvingini til sjúkrarøktarfrøðing skriva lesandi bachelorritgerð, ið verður vard munnliga. 

Ritgerðin kann vera einstaklinga- ella bólkaritgerð, tó í mesta lagi við 41 lesandi í bólkinum. 
Bachelorpróvtøkan er býtt í tveir partar, ein skrivligan og ein munnligan part.  

Um ritgerðin verður skrivað einsæris fatar hon í mesta lagi um 72.000 tekn við millumrúmum umframt 
forsíðu, innihaldsyvirlit, samandrátt, bókmentalista og fylgiskjøl. Um ritgerðin verður skrivað í bólki, 
verða í mesta lagi 12.000 tekn løgd afturat fyri hvønn persón. Ritgerðin kann tó í mesta lagi verða 
108.000 tekn til støddar.  

 
1 Frávik kann gerast frá hesi áseting. Sí próvtøkukrøv til bachelorritgerðina.  

Førleikin at stavseta og málbera seg verður  mettur í bachelorritgerðini. Um staving og málbering er 
villleiðandi, kann próvdømingin lækka eitt próvtal. 

Bachelorritgerðin skal verða mett egnað til munnliga prógvhoyring av vegleiðara, áðrenn munnligu 
prógvhoyringina. Eitt samlað próvtal verður givið fyri bachelorritgerðina og munnligu prógvhoyringina. 

Karmar og krøv til bachelorritgerðina, eins og  áseting um, hvussu nógva vegleiðing tann lesandi hevur 
rætt til, eru ásett í próvtøkukrøvunum fyri skeiðið. Lesandi verða kunnaði um hesi í innleiðsluni til 
bachelorritgerðina og umvegis Moodle. 

9.6 Metingarhættir (formativ og summativ meting) 

Í ástøðiligu undirvísingini fær tann lesandi summativa meting við støði í læruúrtøkunum og 
próvtøkukrøvunum fyri skeiðið. Mett verður eftir galdandi próvtalsstiga ella staðið/ikki staðið. 

Formativ meting verður nýtt sum læruháttur í undirvísingini, har tann lesandi fær afturboðan, meðan 
skeiðið er. Harumframt fær tann lesandi eisini eina formativa meting saman við summativu metingini, 
soleiðis at tann lesandi fær eina grundgeving fyri metingini. Endamálið við hesi formativu metingini er at 
stuðla undir lærutilgongdina hjá tí lesandi.  

Í klinisku undirvísingini fær tann lesandi eina summativa meting við endan av tíðarskeiðnum, har kliniski 
vegleiðarin metir lesandi eftir læruúrtøkuásetingunum fyri kliniska undirvísingarskeiðið og gevur 
støðumet. Mett verður staðið/ikki staðið. 

Gjøgnum alla ta klinisku undirvísingina fær tann lesandi javnan formativa meting. 

9.7 Próvtøkur  

Lesandi fara til próvtøku sambært Kunngerð nr. 99 um próvtøkur á Fróðskaparsetri Føroya. 

9.7.1 Almennar reglur um próvtøkur 

Tá tann lesandi er innskrivað/ur til útbúgvingina, verður tann lesandi sjálvvirkið innskrivað/ur til 
próvtøkurnar í útbúgvingini. 

Fyri at kunna halda fram í útbúgvingini skal tann lesandi við endan av 2. lestrarhálvu hava luttikið í øllum 
undanfarnum kravdum lestrarvirkni og próvtøkum. 

Fyri at kunna halda fram í útbúgvingini skal tann lesandi við endan av 4. lestrarhálvu hava staðið allar 
próvtøkur, íroknað próvtøkurnar á 4. lestrarhálvu. 

Fyri at kunna halda fram í útbúgvingini skal tann lesandi við endan av 6. lestrarhálvu hava staðið allar 
próvtøkur, íroknað próvtøkurnar á 6. lestrarhálvu. 

Tann lesandi skal hava staðið allar undanfarnar próvtøkur, áðrenn farið verður undir 
bachelorritgerðararbeiðið. 

Próvtøkukrøv eru orðaði til hvørja próvtøku sær. 

Próvtøkurnar verða mettar eftir galdandi próvtalsstiga, sjá galdandi kunngerð um próvtalsstiga og aðra 
próvdøming á heimasíðuni https://www.logir.fo/Kunngerd/99-fra-17-06-2021-um-provtokur-a-
Frodskaparsetri-Foroya 

Uppgávur, sum ikki eru latnar inn rættstundis, verða mettar ikki staðið. 

Próvtøkurnar eru á føroyskum. Lesandi skal stava og orða seg sambært føroyskum rættskrivingarreglum 
og nýta viðtikin frøðiheiti. Førleikin at stava og málbera seg verður bert mettur í bachelorritgerðini, tó 
soleiðis, at fakliga innihaldið vigar mest. 

Dekanurin kann tó, har viðurskiftini gera tað møguligt, loyva lesandi, sum ynskir tað, at fara til próvtøku 
á einum fremmandamáli. 

Próvtøkurnar kunnu skipast sum einsæris- ella bólkapróvtøkur. 

Próvtøkurnar fyri einstaku skeiðini eru nærri lýst í próvtøkukrøvunum. Kunnað verður um 
próvtøkukrøvini til innleiðsluna av próvtøkuni og umvegis Moodle.  

 

9.7.1.1 Kliniskar próvtøkur 

Próvtøkurnar í klinisku undirvísingini eru innanhýsis og verða mettar staðið/ikki staðið. Tær klinisku 
próvtøkurnar eru einsæris próvtøkur. Seinast í hvørjum kliniskum tíðarskeiði metir kliniski vegleiðarin 
tann lesandi eftir læruúrtøkuásetingunum fyri kliniska undirvísingarskeiðið og gevur støðumet. 

Í kliniska útbúgvingarpartinum skulu 60 ECTS metast við próvtøku. 

Treytin fyri at fáa summativu metingina er, at tann lesandi ikki hevur meira enn 10% fráveru.  

 

 

 

 

 

 

 

 

 

 

 

 

https://www.logir.fo/Kunngerd/99-fra-17-06-2021-um-provtokur-a-Frodskaparsetri-Foroya
https://www.logir.fo/Kunngerd/99-fra-17-06-2021-um-provtokur-a-Frodskaparsetri-Foroya

9.7.2 Raðfylgja av próvtøkum í lestrargongdini 

Talva 4 Raðfylgjan av próvtøkum 

Lestrarhálva Skeið Próvtøka Endurpróvtøka Dømd Stigi ECTS 
1. Yrki og 

grundleggjandi 
tørvir  

Skrivlig 
 

Skrivlig 
 

Innanhýsis Staðið/ikki 
staðið 

14 

Mannakroppur Skrivlig Skrivlig Uttanhýsis Próvtal 16 
2. Sjúkrarøkt av 

somatisk 
sjúkum I 

Samansett 
skrivlig, 

verklig og 
munnlig 

Samansett 
skrivlig, verklig og 

munnlig 

Innanhýsis Próvtal 15 

Sjúkrarøkt av 
somatisk 
sjúkum II 

Skrivlig Skrivlig Uttanhýsis Próvtal 15 

3. Klinisk 
sjúkrarøkt av 
somatisk 
sjúkum 

Støðumet í 
klinikkini 

Støðumet í 
klinikkini 

Innanhýsis Staðið/ikki 
staðið 

15 

Sjúkrarøkt av 
bráð – og 
álvarsliga 
sjúkum 

Skrivlig Skrivlig Innanhýsis Próvtal 15 

4. Heilivágs- 
rokning 

Skrivlig2 
 

Skrivlig 
 

Innanhýsis Staðið/ikki 
staðið 

1 

Sjúkrarøkt av 
eldri og varandi 
sjúkum.  

Skrivlig við 
munnligari 

prógvhoyring 

Skrivlig við 
munnligari 

prógvhoyring 

Uttanhýsis Próvtal 11 

Klinisk 
sjúkrarøkt av 
eldri og varandi 
sjúkum I 

Støðumet í 
klinikkini 

Støðumet í 
klinikkini 

Innanhýsis Staðið/ikki 
staðið 

9 

Klinisk 
sjúkrarøkt av 
eldri og varandi 
sjúkum II 

Støðumet í 
klinikkini 

Støðumet í 
klinikkini 

Innanhýsis Staðið/ikki 
staðið 

9 

5. Heilsufremjandi 
og fyribyrjandi 
sjúkrarøkt í 
samfelagshøpi 
 

Skrivlig Skrivlig Innanhýsis Próvtal 10 

 
2 Sertreytir við próvtøku í heilivágsrokning. Sí 9.7.1 Almennar reglur um próvtøkur. 

Sjúkrarøkt av 
børnum og 
familju 

Skrivlig Skrivlig Uttanhýsis Próvtal 20 

6. Klinisk og 
ástøðilig 
sjúkrarøkt av 
sálarliga 
sjúkum 
menniskjum 

Støðumet í 
klinikkini 

Støðumet í 
klinikkini 

Innanhýsis Staðið/ikki 
staðið 

16,5 

Rehabilitering. 
Góðskutrygging 
og –menning. 
Heilsutøkni. 

Skrivlig Skrivlig Innanhýsis Staðið/ikki 
staðið 

13,5 

7. Klinisk og 
ástøðilig 
sjúkrarøkt: 
Relatión í 
stutta møtinum 

Skrivlig Skrivlig Innanhýsis Staðið/ikki 
staðið 

12 

Klinisk 
sjúkrarøkt: 
sjálvstøðug 
yrkisútinning 
og leiðsla  

 

Støðumet í 
klinikkini 

Støðumet í 
klinikkini 

Innanhýsis Staðið/ikki 
staðið 

18 

8. Verkætlanar 
lýsing 

Skrivlig Skrivlig Innanhýsis Staðið/ikki 
staðið 

10 

Bachelor-
ritgerð 

Skrivlig við 
munnligari 

prógvhoyring 

Skrivlig við 
munnligari 

prógvhoyring 

Uttanhýsis Próvtal 20 

9.7.3 Innanhýsis ella uttanhýsis próvdøming 

Próvtøkur kunnu vera innanhýsis ella uttanhýsis. Innanhýsis próvtøkur verða mettar av undirvísara, og 
av innanhýsis próvdómara á Deildini fyri Heilsu- og Sjúkrarøktarvísindi.  

Uttanhýsis próvdøming er próvtøka, ið verður dømd av undirvísara á Deildini á Heilsu- og 
Sjúkrarøktarvísindi og uttanhýsis próvdómara. 

Í minsta lagi helvtin av ástøðiliga partinum av útbúgvingini, mett í ECTS, skal verða skjalprógvað við 
uttanhýsis próvdøming. Hetta er undantikið kliniskar partar av útbúgvingini. 

Dekanurin á Deildini fyri Heilsu- og Sjúkrarøktarvísindi kann gera undantøk frá tíðarfreistini til hvørja 
einstaka próvtøku, um serlig viðurskifti gera seg galdandi. 

9.7.4 Galdandi próvtalastigi; staðið/ikki staðið 

Próvdømingin verður givin sum eitt met eftir 7 tals stiganum ella sum staðið/ikki staðið. 

Í mesta lagi 1/3 av próvtøkunum (roknað í ECTS-stigum) kann verða dømdur staðið/ikki staðið. Hetta er 
undantikið kliniskar próvtøkur og starvsvenjing, umframt tá talan er um avriksflutning 

9.7.5 Endurpróvtøka og sjúkrapróvtøka 

Um tann lesandi ikki stendur eina próvtøku ella ikki kann luttaka til próvtøku vegna sjúku, kann 
viðkomandi fara til endurpróvtøku og sjúkrapróvtøku. Deildin fyri Heilsu- og Sjúkrarøktarvísindi ásetur 
tíðina. 

Tá talan er um sjúku, er rætturin til endurpróvtøku treytaður av, at sjúkraváttan er latin Setrinum 
rættstundis og á rætta stað. Tann lesandi boðar deildarskrivstovuni á Deildini fyri Heilsu- og 
Sjúkrarøktarvísindi frá sjúkrameldingini á sjálvum próvtøkudegnum og skjalfestir sjúkrameldingina við 
læknaváttan, sum er galdandi fyri sjálvan próvtøkudagin. Sjúkraváttanin skal latast inn á 
deildarskrivstovuna skjótast gjørligt, tó seinast eina viku aftan á próvtøkudagin.  

Sjúkrapróvtøka telur ikki við sum endurpróvtøka 

Skipað verður fyri endurpróvtøku seinast 3 mánaðar eftir regluligu próvtøkuna.  

Tíðspunktið fyri endurpróvtøkur verður ásett eftir galdandi reglum á Deildini fyri Heilsu- og 
sjúkrarøktarvísindi, sum lýst í Lestrarhondbókini á deildini. 

Próvtøkukrøvini fyri endurpróvtøkuna eru tey somu sum til vanligu próvtøkuna. Lesandi eru sjálvvirkandi 
innskrivaði til endur- og sjúkrapróvtøku.  

Tann lesandi kann í mesta lagi fara upp tríggjar (3) ferðir til somu próvtøku ella aðra døming. Dekanurin 
kann loyva einum lesandi at fara upp eina fjórðu (4) ferð, um serlig viðurskifti gera seg galdandi. Tann 
lesandi skal søkja um at sleppa til próvtøku fjórðu (4) ferð. Umsóknin skal vera skrivlig og grundgivin og 
vera latin inn til dekanin seinasta lagi 2 vikur aftan á, at dømingin er kunngjørd.  

9.7.6 Serlig atlit 

Um lesandi á Deildini fyri Heilsu- og Sjúkrarøktarvísindi hevur skerdan lesi- og skriviførleika, skerdan 
likamligan ella sálarligan førleika, verður tikið fyrilit fyri hesum innanfyri ásettu karmarnar í løgtingslóg 
nr. 58 frá 9 juni 2008, §20a um Fróðskaparsetur Føroya. 

Lesandi við skerdum førleika kann søkja um at fáa tillagað próvtøkuumstøðurnar, t.d. karmar fyri 
próvtøkuna, serligar hjálparmiðlar ella eyka tíð. Tað er ein treyt, at hesi tilboð ikki lækka um stigið á 
próvtøkuni.  

Nærri kunning fæst eisini frá lestrarvegleiðaranum, útbúgvingarleiðaranum og deildarskrivstovu.  

9.8 Undirvísingarmál  

Undirvísingarmálið er føroyskt. Tó kann koma fyri, at undirvísarar nýta enskt ella skandinaviskt sum 
undirvísingarmál.  

9.9 Góðskriving 

Um lesandi hevur staðið skeið á øðrum hægri lærustovni, sum eru á sama ella hægri fakligum stigi við 
sama fakliga innihaldi og/ella kunnu stuðla undir útbúgvingina sum heild, kunnu tey søkja um at fáa hesi 
skeið góðskrivað sum partar av útbúgvingini á Fróðskaparsetrinum. Tó kunnu í mesta lagi 90 ECTS 
góðskrivast.  

Mannagongdin fyri góðskriving er, at tann lesandi letur útbúgvingarleiðaranum á Deildini fyri Heilsu- og 
Sjúkrarøktarvísindi umsókn um góðskriving. Í umsóknini skal vera greitt, hvat skeið, sum er staðið, skal 
góðskriva annað skeið. Útbúgvingarleiðarin letur fakundirvísara umsóknina um góðskriving til stutta 
viðmerking og at taka undir við. Tá hetta er gjørt, letur útbúgvingarleiðarin lestrarráðnum umsóknina 
saman við viðmerkingini hjá fakundirvísaranum. Lestrarráðið staðfestir síðani góðskrivingina.  

Nærri kunning um góðskriving er  á heimasíðu Fróðskaparsetursins: 
https://www.setur.fo/fo/lestrarliv/umbod-og-felog-fyri-lesandi/lestrarrad/deildin-fyri-heilsu-og-
sjukraroktarvisindi/umsokn-um-godskriving/ 

9.10 Farloyvi 

Søkjast kann um farloyvi á Deildini fyri Heilsu- og Sjúkrarøktarvísindi. Eru ivamál í samband um hetta 
verður víst til lestrarvegleiðaran.  

9.11 Serlig atlit  

Um lesandi á Deildini fyri Heilsu- og sjúkrarøktarvísindi hevur skerdan lesi- og skriviførleika, skerdan 
likamligan ella sálarligan førleika, verður tikið fyrilit fyri hesum innanfyri ásettu karmarnar í løgtingslóg 
nr. 58 frá 9 juni 2008, §20a um Fróðskaparsetur Føroya. 

Nærri kunning fæst eisini frá lestrarvegleiðara og útbúgvingarleiðara.  

https://www.setur.fo/fo/lestrarliv/umbod-og-felog-fyri-lesandi/lestrarrad/deildin-fyri-heilsu-og-sjukraroktarvisindi/umsokn-um-godskriving/
https://www.setur.fo/fo/lestrarliv/umbod-og-felog-fyri-lesandi/lestrarrad/deildin-fyri-heilsu-og-sjukraroktarvisindi/umsokn-um-godskriving/

9.12 Altjóða útbúgvingarmøguleikar  

Møguleiki er at taka partar av útbúgvingini á øðrum hægri lærustovni uttanlands sum skiftislesandi, tó í 
mesta lagi 30 ECTS.  

Lesandi kunnu í fyrsta lagi fara í skiftislestur aftan á at 3. lestrarhálva er staðin. Treytin fyri at fáa játtan 
er, at lesandi hevur staðið allar próvtøkur, ið liggja frammanundan skiftislesturin.  

Lestrarvegleiðarin vegleiðir um møguleikar og viðurskifti í samband við skiftislestur.  

9.13 Luttøkuskyldu 

Krøv um luttøkuskyldu eru lýst í skeiðslýsingum. 

Tann lesandi hevur skyldu at taka lut í klinisku undirvísingini. Um tann lesandi hevur meira enn 10% 
fráveru av klinisku undirvísingini verður avtala gjørd millum kliniska útbúgvingarstaðið, Deildina fyri 
Heilsu-  og Sjúkrarøktarvísindi og tí lesandi, um at leingja kliniska tíðarskeiðið svarandi til kravdu 
luttøkuna á 90%. 

9.14 Lestrarvirkni 

Væntað verður, at tann lesandi møtir til undirvísing. Harumframt verður væntað, at tann lesandi er 
fyrireikað/ur til undirvísing, luttekur í kjaki og framløgum, umframt at tann lesandi tekur ábyrgd fyri 
egnari læring. 

9.15 Eftirmeting av útbúgving og skeiðum 

Skeið verða eftirmett kvantitativt og einsæris eftir felags leisti galdandi fyri øll skeið á Setrinum. Tó er 
ikki nakað, sum forðar fyri, at aðrar eftirmetingar (serliga kvalitativar) verða settar í verk á einstøku 
útbúgvingunum.  

Tað er umráðandi, at lesandi luttekur í eftirmetingunum, og at úrslitini frá eftirmetingunum verða nýtt 
til at gera áhaldandi tillagingar í útbúgvingini. Tískil er tað ein ábyrgd hjá lesandi at útvega vitan um, 
hvussu hon/hann hevur upplivað einstøku skeiðini. 

9.16 Kærumøguleikar 

Kæra um avgerð í samband við próvtøku skal latast Deildini fyri Heilsu- og Sjúkrarøktarvísindi skrivliga 
við grundgevingum. Kærufreistin er 2 vikur frá tí, at lesandi hevur fingið avgerðina at vita. Kærast kann 
ikki um metingina í kliniska útbúgvingarpartinum. 

Sí heimild um kærur í Løgtingslóg nr. 58 frá 9. juni 2008 um Fróðskaparsetur Føroya, sum broytt við 
løgtingslóg nr. 51 frá 8. mai 2012, kapittul 6a. 

9.17 Vísindaligt rættlæti 

Ritstuldur og svik verður ikki góðtikið. Tá uppgávur verða skrivaðar og latnar inn til próvdøming, verður 
tað tikið sum ein sjálvfylgja, at ávísingar eru til allar keldur, sum verða brúktar í uppgávuni. Tekstur og 
hugsanir hjá øðrum eiga at hava greiðar kelduávísingar eftir vanligari akademiskari siðvenju.  

Allar skrivligar uppgávur verða kannaðar fyri ritstuldur við URKUND-skipanini. Verður ritstuldur 
staðfestur, uttan mun til, um hetta er tilvitað ella ikki, tekur dekanurin støðu í málinum.  

9.18 Nær lesandi í seinasta lagi skulu hava staðið endaligt prógv 

Útbúgvingin skal vera lokin í seinasta lagi 6 ár eftir, at hon er byrjað. Rektarin kann, har serlig viðurskifti 
gera seg galdandi, gera undantak frá hesi reglu. 

9.19 Treytir um broyting í námsskipan 

Tá broytingar verða gjørdar í námsskipanini, skulu lesandi kunnast um,  í hvønn mun tey fylgja broyttu 
námsskipanini ella fylgja eldri námsskipan.  Herundir skulu lesandi kunnast um tíðarfreistir at gera 
lesturin lidnan eftir eldri námsskipan. Um tað ikki eydnast lesandi at gera lesturin lidnan innan ásettu 
freist, má søkjast um at fáa tann partin av útbúgvingini, sum hevur fylgt eldri námsskipan, góðskrivaðan, 
áðrenn farið verður at fylgja nýggju námsskipanini. Tá verða yvirskipaðu mannagongdirnar í sambandi 
við góðskrivingar fylgdar (sí punkt 9.9). 

Um bygnaðurin á útbúgvingini ger tað møguligt, kann tað standa lesandi í boði at skifta frá eldri 
námsskipan til nýggja. Hetta kann t.d. vera, um útbúgvingin er býtt sundur í tveir partar. Tá fyrri partur 
er staðin kann vera møguligt at skifta til nýggja námsskipan á seinna parti. 

